
					এই পাতাটির মুদ্রণ সংশোধন করা প্রয়োজন। 
〉Sー
[ . . د د ] خtويچ و د
শিলাইদহ
১লা ভাদ্র [ ১৩০৭ ] ভাই—
অনেক কাল পরে চিঠি পেলুম। আমি আশঙ্কা করেছিলেম, হয় তুমি, নয় তোমার পুত্র কলত্রের কেউ পীড়িত। আজ সেই সংবাদটা নেবার জন্যে দোয়াত কলম গুছিয়ে বসেছিলুম এমন সময় ডাক এসে উপস্থিত ।
শরতের অাশা তুমি এখনো ছাড় নি ? আমি ত সে অনেকদিন উৎপাটিত করে ফেলেছি । হৃদয়ের মধ্যেও একটা ইকনমির দরকার— অনেক জিনিষকে সেখানে সযত্নে পোষণ
করতে হয়— বাজে জিনিষকে খোরাক যোগাবার মত এমন অপরিমিত রক্তভাণ্ডার কোথায় ? অল্প বয়সে যখন রক্ত বেশি থাকে এবং ভিড় কম থাকে তখন বাজে খরচ পোষায় ; কিন্তু আজকাল বয়োধিক্যের সঙ্গে সঙ্গে একটু বিশেষ সাবধানী হতে হয়েছে-— এখন আশা আত্মীয়তা চিন্তা চেষ্টা সমস্ত বেছে বুঝে ছেঁটে ছুটে নিজের সাধ্য এবং সহ্যের মধ্যে আনা দরকার । যেমন পাকা ব্যবসায়ী দাগী] মাল গোড়াতেই বেছে ফেলে দেয় অামি তেমনি নিস্ফলতার আশঙ্কামাত্র থাকলে অাশাকে হৃদয়
থেকে দূর করতে চেষ্টা করি কিন্তু সকল সময়ে যে কৃতকাৰ্য্য হই এমন গৰ্ব্ব করতে পারি নে ।

		 এই পাতা শেষ সম্পাদিত হয়েছে ০৮:১০টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

